
 Врз основа на член 14 став (2) од Законот за заштита на населението од 
заразни болести („Службен весник на Република Македонија“ бр.66/04, 139/08, 99/09, 
149/14, 150/15 и 32/16 и „Службен весник на Република Северна Македонија“             
бр.257/20) и член 38 став (1) точка 44 од Статутот на Општина Гевгелија („Службен 
гласник на Општина Гевгелија“ бр.25/06, 08/10, 18/14, 13/20, 02/21 и 05/21 год.), 
Советот на Општина Гевгелија, на седницата, одржана на ден 12.04.2024 година, 
донесе: 
 

ПРОГРАМА на Општина Гевгелија за спроведување  
на општите мерки за заштита на населението од заразни болести за 2024 година 

 
Наслов на програмата: Програма на Општина Гевгелија за спроведување на општите 
мерки за заштита на населението од заразни болести за 2024 година 
 
Град/општина Општина Гевгелија 

 
Сектор 
(организациона 
единица) 
надлежен за  
спроведување 
на програмата 
 

Одделение за социјална, здравствена, детска и други заштити, 
култура и спорт 

Вид на 
програмата 
 

  Хоризонтална                                                                                                    
   Вертикална                             

                                         
Правен основ  Законски основ: 

- Закон за локална самоуправа; 
- Закон за заштита на населението од заразни болести; 
- Закон за спречување и заштита од дискриминација; 
- Закон за еднаквите можности на жените и мажите. 
 

 Други правни документи: 
- Статут на Општина Гевгелија; 
- Закон за здравствена заштита; 
- Закон за комунални дејности; 
- Закон за управување со отпад; 
- Програма за работни активности на ЈПКД „Комуналец“- 

Гевгелија за 2024 година; 
- Програма за дезинфекција, дезинсекција и дератизација во 

општина Гевгелија за 2024 година; 
- Правилник за барањата за безбедност и квалитет на водата 

за пиење. 
 

1. Вовед/опис 
на програмата 
 

Програмата за спроведување на општите мерки за заштита 
на населението од заразни болести е во согласност со член 14 став 
2 од Законот за заштита на населението од заразни болести според 
кој, заштитата на населението од заразни болести претставува 
организирана општествена активност со цел да се спречи појавата 
или да се намали, отстрани или искорени ширењето на заразни 
болести, кои се од посебно значење за Република Северна 
Македонија.  

За заштита од заразни болести се спроведува 
епидемиолошки надзор и се применуваат општи и посебни мерки. 



Епидемиолошкиот надзор го организираат и спроведуваат 
епидемиолошките служби при Институтот за јавно здравје- 
Регионален центар во Велес - Подрачна единица во Гевгелија.  

Општите мерки за заштита од заразни болести и 
постигнување на целите се планираат и програмираат од страна на 
Oпштината, на предлог на Центрите за јавно здравје, согласно 
доставената Програма за спроведување задолжителна 
дезинфекција, дезинсекција и дератизација како мерки за заштита 
на населението од заразни болести на подрачјето на општина 
Гевгелија бр. 14-387/1 од 1 март 2024 година, изработена од ЈЗУ 
Центар за јавно здравје Велес - ПЕ Гевгелија. 

 
Посебни (специфични) мерки за заштита на населението од 

заразни болести се: 
1. Откривање заразни болести - поставување дијагноза; 
2. Лабораториско испитување за утврдување на 

причинителот на заболувањето;  
3. Пријавување заразни болести;  
4. Епидемиолошки испитувања;  
5. Превоз, изолација и лечење на болни од заразна болест;  
6. Карантин и здравствен надзор;  

  7. Здравствени прегледи на одредени категории на 
вработени, како и на лица и бацилоносители одредени со закон; 

8. Имунизација и хемиопрофилакса;  
9. Дезинфекција, дезинсекција и дератизација по 

епидемиолошки индикации. 
 
Специфичните мерки за заштита од заразни болести ги 

планираат и извршуваат здравствените работници во референтни 
здравствени установи, според специфичната цел и мерки за кои се 
регистрирани. Во услови на епидемии и катастрофи од поширок 
размер се спроведуваат и вонредни мерки за заштита од заразни 
болести. Вонредните мерки ги предлага Комисијата за заштита од 
заразни болести. Спроведувањето на мерките за заштита на 
населението од заразни болести и средствата за нивно 
спроведување имаат приоритет во однос на спроведувањето на 
останатите мерки за здравствена заштита. 

 
2. Процес на 
донесување на 
програмата 
или 
идентификува-
ње  точки за 
подобрување 
 

Почетната точка за донесување на Програмата е обврската 
на локалната самоуправа за имплементација на Законот за заштита 
на населението од заразни болести.  

Годинава, Општина Гевгелија одлучи самостојно да ги 
спроведува активностите за дезинсекција, за разлика од изминатите 
неколку години кога дезинсекцијата се спроведуваше во рамки на 
Центарот за развој на Југоисточниот Плански Регион. Имено, 
Советот на  Општина Гевгелија за спроведување на општите мерки 
за ДДД донесе посебна Програма  за 2024 година, бр. 09-2088/1 од 
27.12.2023 година, а за нејзината реализација Општина Гевгелија ќе 
објави оглас за јавна набавка, согласно Законот за јавни набавки. 

 
Податоци од ЦЈЗ- ПЕ Гевгелија разделени по пол, возраст и 

исход на болеста во 2023 година за пријавени заразни заболувања: 
- Вирусен хепатитис Б- 3 лица, од кои 1 маж (од 20 до 29 

години) и 2 жени (од 50-59 и над 60 години); 
 



- Вирусен хепатитис Ц- 1 маж (од 50 до 59 години); 
 
- Eнтероколити- 15 лица, од кои 4 мажи (1 лице од 7 до 9 

години, 1 лице од 20 до 29 години и 2 лица од 40 до 49 години) и 11 
жени (1 лице од 1 година,  1 лице од 10 до 14 години, 3 лица од 15 
до 19 години и по 3 лица од 40 до 49 и од 50 до 59 години),  

 
- Инфективна мононуклеоза- 5 лица, од кои 2 мажи (1 лице од 

7 до 9 години и 1 лице од 15 до 19 години) и 3 жени (1 лице до 3 
години и 2 лица од 15 до 19 години); 

 
- Овчи сипаници- 127 лица oд кои 50 мажи (1 лице до 2 

години, 3 лица до 3 години, 4 лица до 4 години, 12 лица до 5 години, 
4 лица до 6 години, 11 лица од 7 до 9 години, 8 лица од 10 до 14 
години, 2 лица од 20 до 29 години, 4 лица од 30 до 39 години и 1 
лице од 40 до 49 години) и 77 жени (10 лица до 2 години, 5 лица до 3 
години, 5 лица до 4 години, 10 лица до 5 години, 14 лица до 6 
години, 19 лица од 7 до 9 години, 4 лица од 10 до 14 години, 4 лица 
од 15 до 19 години, 4 лица од 20 до 29 години и 2 лица од 30 до 39 
години); 

- АФП- 1 маж (до 5 години). 
 
Не се евидентирани случаи на: Антракс, Бактер. алим. 

инфекции и интоксикации, Бруцелоза, Беснило, Бактериски 
мененгити, Ботулизам, Вирусен хепатитис А, други Вирусни 
хепатити, Вирусни хепатитиси, Вирусни енцефалити, Вирусни 
мененгитиси, Голема кашлица, Големи сипаници, Гонореа, Дамчест 
тифус, Детска парализа, Дифтерија, Ехинококоза, Жолта треска, 
Заушки, инфекции со ХиБ, инфекции со Хламидија, инфекција со Е. 
Colli, Јерсиниоза, Кампилобактериоза, Кјутреска, Колера, 
Криптоспоридиоза, Лајм борелиоза, Лајшманиоза, Легионерска 
болест, Лептоспирози, Листериоза, Маларија, Мали сипаници, 
Мемингококна болест, Прионски болести, Пневмококни инфекции, 
Салмонепози, САРС, Сифилис, Скарлатина, Тетанус, Тифус и 
Паратифуси, Токсоплазмоза, Туларемија, Хеморагична треска- 
Кримска, Хеморагична треска со бубрежен синдром, други Вируси 
хеморагични трески, Црвенка- Рубеола, Чума, Џардијаза, Шигелоза, 
Шуга, Туберколоза, СИДА, носители на Тифус и Паратифус, носител 
на вирус на Хепатит Б, носител на вирус на Хепатит Ц, носителство 
на ХИВ и носителство на причинител на Маларија. 

Нема смртни последици. 
 

3. Цел на 
програмата 
или цели и 
опис 

 

1. Обезбедување безбедна вода за пиење и контрола на 
исправноста на водата;  

2. Отстранување на отпадните води и цврстите отпадни 
материи на начин кој спречува загадување на човековата околина;  

3. Исполнување санитарно-технички и хигиенски услови во 
јавни објекти: (училишни и предучилишни установи, објекти за 
храна, објекти за водоснабдување, други јавни установи и други 
јавни места);  

4. Вршење превентивна дезинфекција, дезинсекција и 
дератизација;  

5. Обезбедување превентивно-промотивни активности за 
унапредување на здравјето на населението. 



 
4. Мерки 
(или 
тематска  
област) 

 

 
МЕРКА 1-  ЗАШТИТА НА ЖЕНИТЕ И МАЖИТЕ ОД ЗАРАЗНИ 
БОЛЕСТИ 
 

4.1. Активности кои треба да се преземаат за постигнување на 
мерката - опис на активностите, односно кои чекори ќе се преземаат за 
реализација на активноста:  

 
4.1.1. Вршење контрола на исправноста на водата од 

водоснабдителните системи во населените места во општината 
 

Општина Гевгелија и во 2024 година ќе продолжи да се грижи 
за континуирано снабдување на населението со доволни количини на 
здравствено исправна вода за пиење.  

Согласно Одлука на Советот на Општина Гевгелија, 
водоснабдителниот систем во Општина Гевгелија е предаден на 
користење и одржување на ЈПКД „Комуналец“ во Гевгелија, кое го 
врши организираното водоснабдување на најголем дел од населението 
во Општина Гевгелија. 

Верификација на квалитетот и исправноста на водата за 
пиење од системот за вода за пиење и информирање на корисниците 
за квалитетот на водата го врши ЈЗУ Центар за јавно здравје- 
Гевгелија. Редовниот мониторинг се спроведува еднаш месечно и тоа 
директно од системите за водоснабдување вo сите населени места во 
општината.  

Периодичните анализи се вршат двапати годишно во ЈЗУ 
Институт за јавно здравје Скопје. 
  

4.1.1.2. Индикатори: 
-  број на жени и мажи корисници на вода за пиење; 
- човечки ресурси; 
- финансиски средства; 
- хемиски средства. 
 
4.1.1.3. Резултати: 

      - безбедна вода за пиење наменета за конзумирање од страна на 
човекот што не содржи микроорганизми, биолошки материи, физички и 
хемиски супстанции и радиоактивни особини кои се штетни по 
здравјето на човекот, како и да одговара во однос на органолептичките 
својства на водата за пиење. 
 

4.1.1.4. Времена рамка: 
- секој ден вршење анализа за квалитет на водата; 
- eднаш месечно вршење физичко-хемиска анализа; 
- двапати во годината анализа со целосен опфат. 
 
4.1.1.5. Буџет: Општина Гевгелија и ЈПКД „Комуналец“- Гевгелија 
 
4.1.1.6. Носител на активноста: 
- JПКД „Комуналец“- Гевгелија; 
- Центар за јавно здравје Велес- ПЕ Гевгелија; 
- Центар за јавно здравје- Скопје. 
 
 



 
4.1.2. Обезбедување хигиено-технички услови во 

училишните и предучилишни установи 
 

Децата и учениците се највулнерабилна категорија на 
население. За заштита на нивниот интегритет, а особено од заразна 
жолтица и други цревни заболувања се вршат и редовните контроли на 
училишните и предучилишните установи од страна на санитарниот и 
здравствен инспектор и Центарот за јавно здравје- ПЕ Гевгелија. Врз 
основа на теренските увиди, основните општински училишта „Владо 
Кантарџиев“ и „Крсте Мисирков“ во Гевгелија, „Ристо Шуклев“ во 
Негорци и „Климент Охридски“ во Миравци со подрачните училишта, 
СОУ „Јосиф Јосифовски“ Гевгелија и ООМУ „Васо Карајанов“ 
Гевгелија, и ЈОУДГ „Детска радост“- Гевгелија и клоновите добиваат 
извештај за фактичката состојба, со предлог мерки за подобрување 
доколку е потребно. 

 
4.1.2.1. Индикатори: 
- човечки ресурси; 
- финансиски средства; 
- хигиенски средства; 
-  број на жени и мажи вработени во училиштата; 
- број на женски и машки ученици; 
- број на жени и мажи вработени во детските градинки; 
- број на женски и машки дечиња згрижени во детските градинки; 
- број на заразени жени и мажи, машки и девојчиња. 
 
4.1.2.2. Резултати: 

      - спречена опасност за ширење заразни болести. 
      - обезбедување висококвалитетни хигиенски и санитарно-технички 
услови во објектите, просториите и на јавни површини кои подлежат на 
епидемиолошки и санитарен надзор. 

 
4.1.2.3. Времена рамка: 
- во текот на 2024 година. 
 
4.1.2.4. Буџет: Основни училишта и детски градинки 
 
4.1.4.5. Носител на активноста: 
- Основни училишта и детски градинки; 
- Санитарен и здравствен инспекторат; 
- Центар за јавно здравје- ПЕ Гевгелија. 
 

4.1.3.  Правилно и навремено управување со цврст отпад и 
прочистување на отпадните води / изготвување флаери и плакати 
за правилна дистрибуција и селекција на цврстиот отпад 

 
Според Одлуката за комунален ред на Општина Гевгелија, 

организираното управување со цврст отпад го врши Јавното 
претпријатие за комунални дејности „Комуналец“- Гевгелија. 
Собирањето на сметот во општина Гевгелија се врши преку подигање 
специјални садови- контејнери од 1.1 м3, контејнери од 5 м3 и канти од 
120 литри. Преку Проектот на ЈПКД „Комуналец“- Гевгелија за 
селекција на комуналниот отпад и во 2024 година ќе се продолжи со 
бесплатна достава на урбана опрема во сите населени места, којашто 



ЈПКД „Комуналец“- Гевгелија ја обезбедува преку јавна набавка. 
Флаерите ќе се дистрибуираат со сметките за вода и 

отстранување на отпадот, а плакатите ќе се постават на регуларни 
места и на контејнерите за отпад. 

Исто така, Одделението за прочистување на отпадните води во 
ЈПКД „Комуналец“- Гевгелија ќе продолжи со неопходните редовни 
активности за непречено функционирање на прочистителните станици 
во Гевгелија, Миравци, Богородица и Моин. 

 
4.1.3.1. Индикатори: 
- човечки ресурси; 
- финансиски средства; 
- урбана опрема; 
-  број на жени и мажи во населените места. 
 
4.1.3.2. Резултати: 
- зголемена свест кај граѓаните и граѓанките за селекција на 

комуналниот отпад; 
      - намалување на количините на отпадни води коишто се 
преработуваат во прочистителната станица во Гевгелија со 
раздвојувањето на фекалната и атмосферска канализација со 
завршувањето на Проектот финансиран од KFW банката. 

 
4.1.3.3. Времена рамка: 
- во текот на 2024 година. 
 
4.1.3.4. Буџет: Oпштина Гевгелија и ЈПКД „Комуналец“- Гевгелија 
 
4.1.3.5. Носител на активноста: 
- Општина Гевгелија и ЈПКД „Комуналец“- Гевгелија. 

 
4.1.4. Спроведување дезинфекција, дезинсекција и 

дератизација (ДДД) во населени места и други јавни површини 
 
Законот за заштита на населението од заразни болести налага 

превентивна дезинфекција, дезинсекција и дератизација во 
здравствени, училишни, предучилишни и социјални установи, зелени 
пазари, канализации, депонии и друго.  

Спроведувањето на ДДД во установите и другите јавни објекти 
ќе се врши врз основа на побарувања или склучени договори помегу 
ЈЗУ ЦЈЗ Гевгелија или други правни лица што ги исполнуваат условите 
пропишани со закон и прописите донесени врз основа на него и 
корисниците на овие услуги. 

 
4.1.4.1. Индикатори: 
- човечки ресурси; 
- финансиски средства; 
-  број на жени и мажи во населените места. 
 
 
4.1.4.2. Резултати: 
- уништување на микроорганизмите; 
- спречување на појава и репродукција на штетни членконоги; 
- намалување на популацијата на штетни членконоги; 
- одржувањето на популацијата на штетни членконоги на биолошки 



прифатлив минимум поради обезбедување на висококвалитетни 
хигиенски и санитарно-технички услови; 

- спречување на влез, задржување и репродукција на штетни 
глодари, 

- намалување на популацијата на штетни глодари; 
- одржувањето на популацијата на штетни глодари на биолошки 

прифатлив минимум. 
 

4.1.4.3. Времена рамка: 
- по спроведување на тендерска постапка согласно Планот за јавни 
набавки на Општина Гевгелија. 
 
4.1.4.4. Буџет: Oпштина Гевгелија, основни и средно училиште, 
детски градинки. 
 
4.1.4.5. Носител на активноста: 
- Општина Гевгелија и економски оператор за ДДД. 
 

5. Ризици 
 

Загрозено здравје, епидемија на заразна болест, појава на 
заразна болест во основните и средните училишта и установите за 
згрижување на децата од претшколска возраст. 

 
6. Буџет на 
програмата и 
извори на 
финансирање 

- Буџет на Општина Гевгелија за 2024 година – Програма R1 
Заштита на животната средина и природа – 800.000 денари; 

- Буџет на ЈПКД „Комуналец“- Гевгелија; 
- Буџет на основни училишта, средно училиште и детска 

градинка. 
 

7. Следење и 
известување/ 
евалуација 
 

Известувањето и информирањето на граѓаните ќе се врши 
преку соопштенија на локалните медиуми, соопштенија истакнати на 
јавни места, веб-страната на Општината, соработка на Општината 
со локалните надлежни органи: ТППЕ- Гевгелија, ОВР- Гевгелија, 
Општа болница, Здруженија на пчелари и други субјекти, за точниот 
термин на акцијата, видот на препаратот и начинот на изведување 
на третманот.  

Покрај претставник од локалната самоуправа (инспектор за 
заштита на животната средина), мониторинг над спроведувањето на 
превентивните активности на Општина Гевгелија за заштита на 
населението од заразни болести ќе врши и претставник од Центарот 
за јавно здравје, како и претставник од Агенцијата за храна и 
ветеринарство. 

 
8. Завршни и 
преодни 
одредби 

За реализација на Програмата, надлежен е 
Градоначалникот на Општина Гевгелија. Програмата влегува во 
сила од денот на објавување во „Службен гласник на Oпштина 
Гевгелија“. 

 
 
 
 
Бр.09-583/1          Претседател 
12.04.2024 год.                на Советот на Општина Гевгелија, 
Гевгелија                                                                                      Патрик Матх  
                       с.р.                                                                                        


